
SANDALJ HRANIC KOSACA U NASIM NARODNIM PREDANJIMA

- U historijskoj narodnoj tradiciji Bosne i Hercegovine posebno
su zanimljiva i znacajna predanja koja govore o istaknutim licnostima
nase srednjovjekovne historije, njihovom Zivotu, dogadajima, utvrdenim
gradovima i drugim materijalnim ostacima iz njihova doba. Od znanih
i anonimnih banova i banica, kraljeva i kraljica, vojvoda, pasa, hajduka
i hajduckih harambasa, za koje narodna historijska tradicija jos uvijek
zna i Cija uspomena jos i danas zivi, na hercegovakom tlu osobito
je dominantna linost Stefana VukCiea Kosa'e (1405-1466), dobro po­
znatog i omiljenog hercega Seepana, koji je u hercegovackim narod­
nim predanjima zasjenio gotovo sve ostale »starinske junake«. Predanja
o hercegu Stefanu, koja se i danas mogu cuti u gotovo svakom herce­
govackom selu, osobito u istonoj Hercegovini, potisnula su u zaborav
i sjeeanje na njegovog prethodnika i strica Sandalja Hranica Kosacu
(oko 1370-1435), velikog vojvodu bosanskog, koji je, nesumnjivo, jedna
od najznacajnijih feudalnih pojava naseg srednjeg vijeka i koji je, uz
Hrvoja VukCiea Hrvatinia, bio najmoeniji velikas, oblasni gospodar
srednjovjekovne bosanske drfave u prvim clecenijama XV vijeka.

Medutim, gotovo do nasih dana, doprla je, poput pramena magle,
vee izblijedjela uspomena na Sandalja, pa cu, na osnovu raspolozive
grade, pokusati da prikazem narodna predanja o Sandalju Hranieu
Kosaci, a koristeci dostupnu historijsku literaturu, nastojaeu da obja­
snim njihovu realnost i elemente koji su mogli uticati na njihovo
formiranje. Ukratko, nastojaeu da rezimiram ono Sto se u historijskoj
narodnoj tradiciji Bosne i Hercegovine zna o velikom vojvodi San­
dalju.

Neto podataka o Sandaljevu Zivotu i vladavini moze se naei i
kod na5ih kroniara XVI i XVII vijeka, posebno kod dubrovaCkih.'
Preuzimajuei podatke jedan od drugog, neki od njih su se ponekad,

kako sc cini, koristili i usmenom narodnom tradicijom. U novije vri­
jeme, koliko mi je poznato, narodna predanja o Sandalju nisu privukla
panju istrazivaa niti su bila predmet nauenog interesa i proucavanja.

Broj recentnih folklornih podataka o Sandalju je vise nego skro­
man. Samo trojica sakupljaea narodne tradicije, u vremenskom ras­
ponu od kraja XIX vijeka do 1928. godine, ostavila su nam nekoliko
zapisa, iskljucivo iz istocne Hercegovine, iz okoline Gacka.2 Iako sam
u vise navrata boravio u tim krajevima (1962-1976) i u Gornjem Po­
drinju (1973-1979), sakupljajuci razlicitu etnografsku i folklornu gradu,
nisam naisao niti na jedno narodno predanje o Sandalju, Sto, naravno,
ne znaci da ih danas vise nema. Jedino bi se detaljnim ispitivanjem,
i to, vjerujem, prvenstveno u Banjanima, te u okolini Kljua i po Cer­
nici u okolini Gacka, mozda moglo doci do novih podataka, ali sumnjam
da bi se oni, u osnovi, bitno razlikovali od grade koja nam je vee
poznata. '

Folklornu gradu kojom danas raspolazemo predstavlja, kako je
receno, nekoliko oskudnih zapisa, na prvom mjestu narodnih predanja
koja imaju razvijeniju formu osnovnog motiva o Sandalju i njegovoj
zeni, njenom gradenju crkava i bjekstvu u Crnu Goru; posebno sn
interesantna porodina predanja o porijeklu roda Koprivica u Banja­
nima. Nekoliko toponima, koji su tu i tamo zabiljezeni u Hercegovini,
takode cuvaju uspomenu na Sandalja Hranica Kosacu.

* * *

Najpotpuniji zapis narodnog predanja glasi: »O Sandalju pri­
eaju da je bio bezvjerac i da je uzeo Vukosavu, Zenu Milo$a Obiliea
poslije pogibije kosovske, te da je ona podigla onih pet crkava u Cer­
nici (kod Gacka V. P.), i da je za njim sa svijem kratko vrijeme
bila, te kada je na Starcu u Dulicima potonju crkvu sagradila, da je
od njega pobjegla i uz planinu Sominu utekla. On kad sazna posalje
sluge da je uhvate, te je sluge na domak Banjana stignu, a ona prospi
novce po putu, te se sluge zabavise kupei novce, dok se ona skrila..
Ovaj put kud je novce prosipala zove se Zlatna strana. Tu ona rodi
musko dijete i baci ga u koprivu, od toga vele da je danasnje pleme
Koprivica kojijeh ima 1_00 pusaka u Hercegovini, a najvise u Banjanima.

Pod Kljucem imade jama tzv. Jasovica, ponor u koji se sve
gatacke vode donjeg polja slijevaju, te za koju vele da u Fatnici izvire.
Priaju da je kralj Sandalj jednoga vremena taj izvor u Fatnici zatvo­
rio bivoleeom kozom, te da je u ono doba voda ispod Kljuea i po
Cernici plivala, tako da su velike lade po njoj plovile, te vele da i danas
ima halka ulivena, u Valu vise Cernice, za koju su te lade vezali. Mnogi
su m1 o toJ halci priali, ali mi niko ne umjede reei mjestimice de je.

0 crkvi pod Valom ima ova pricica:

Posto su Turci osvojili ove zemlje, opere Ciganka pelene na po­
toku, koji ispod crkve tee, a na krov crkve razgrne da ih susi, te u
noei umre Ciganka na pre'ac i dijete, a crkva otolen pobjegne, te vele
da je u Petrovieima (Banjani) poCinula, i tu jedan kamen ostavila,
otolen na Val blizu Klobuka pala.«?

Uglavnom je slican i slijedeci zapis narodnog predanja, iako se
javlja sa nesto izmijenjenim detaljima: »Ako pogledamo nazad, preko
cernicke udoline put istoka, vidimo jednu ogromnu stenu zvanu Vao.
Tu 'pod Valom', na dogledu Kljuca, nalazi se crkvina s grobnicama
i kosturnicom, duga 9.70, siroka 6 metara, s jednim oltarom i samo
jednim vratima, od juga. Narod pria da je tu crkvu 'latinin' Sandalj
napravio za svoju zenu Jelu, keer kneza Lazara, a udovicu Milosa Obi­
liea i Durda Bal5iea. Kad je on pitao koji joj je bio najmiliji od njih
trojice, ona je odgovorila da bi i njega i Balsica dala samo da Milosa
jos jednom vidi i morala je za tu rec befati put Zete, a u putu u
koprivi rodila je dete praoca Koprivica.«4

I u predanju o porijeklu banjanskog roda Koprivica nalazimo
slicna kazivanja, koja su zabiljezena u dvije varijante:

»Koprivice (u istoimenom selu slave Sv. Nikolu - V. P.) pricaju
da je njihov prapradeda bio sin Jele Sandaljevice. Po udadbi Jelinoj
za Sandalja Hraniea, ona zatrudni i pobegne od mufa iz Kljuca u
Gacku, preko Banjana u Zetu. U putu rodi musko dete i baci ga u
koprive kraj puta u Renovcu (zaselak danasnjih Koprivica - V. P).
Naidu prolaznici, uzmu dete i odneguju ga. Od ovog deteta iz koprive
vele da su Koprivice.5

Drugo predanje veli da je Jela rodila dete na putu blizu dananjeg
zaseoka Korenovca i bacila ga u koprive kraj puta. Pa se posle safalila
na to dete i dala jednoj devojci dukat da joj prihvati dete. Devojka
primi dukat (po tome dukatu, vele, prozvalo se jedno selo u Banja­
nima) i odneguje dete. Posto ono odraste vrati se u mesto Renovac
gde se i rodilo i od toga su deteta iz kopriva postale Koprivice.«

Uporedujuei navedena narodna predanja, objavljena u relativno
kratkom vremenskom periodu (1888, 1928, 1940), vee se na prvi pogled
zapafaju odredene zajednicke crte u njima, ali i razlike do kojih je,
reklo bi se, moglo doei zavisno od sakupljacke orijentacije spomenute
trojice zapisivaca, kao posljedica njihova odnosa prema metodologiji
folkloristickog sakupljackog rada, njihova obrazovanja iii usljed nekog
od onih mnogobrojnih mogueih razloga koji su poticali te ljude da,
kontaktirajuei s narodom, biljeze za buduee generacije price »iz naroda
i o narodu«, kako je to, u jednoj prilici, jezgrovito zapisao Luka Gr­
die. Medutim, ono Sto treba posebno istaknuti, jeste cinjenica da su sva
tri predanja o Sandalju i njegovoj supruzi zapisana na relativno uskom
geografskom podrucju, u okolini Gacka i u nedalekim Banjanima.

Najraniji od navedenih zapisa (Grdieev) svakako je najiscrpnije
obuhvatio tradicionalne motive naih narodnih predanja. Pored kaziva-

nja o Sandalju, u kome nalazimo osnovne elemente legende o San­
dalju i njegovoj zeni, dopunjene podatkom da je Sandalj bio »bez­
vjerac«, da mu se zena zvala Vukosava (udovica Milosa Obilica)
koja je u Cernici sagradila pet crkava, da je u bjezanju rodila sina,
te da je bjezala prema Crnoj Gori, Grdie je prianje o Sandalju dopunio
i opstim tradicionalnim motivima dinarskog podrucja, koji su poznati
na znatno Sirem podrueju nego sto je isto'na Hercegovina. To su mo­
tivi da je izvor u Fatnici Sandalj zatvorio bivoljom kozom, da je Cer­
nica bila poplavljena pa su po njoj lade plovile, da je na Valu bila
halka za koju su te lade vezane i, na kraju, pricanje o tzv. bjezanju
crkve sa Vala u Klobuk. U Grdievom zapisu postoji, pored toga, jedan
element koji izaziva sumnju u autentiCnost grade koju je sakupio. To
je ime Sandaljeve zene, koju Grdieev zapis (navodno prema narodnoj
tradiciji) naziva Vukosavom. Naime, isto ime susreeemo i kod dubro­
vackog kronicara-kompilatora Mavra Orbina, u njegovom euvenom dje­
lu »Kraljevstvo Slovena«. Pisuci o srpskom knezu Lazaru i njegovoj
porodici, Orbin je zabiljezio da je Lazar jednu od svojih brojnih keeri,
Vukosavu, udao za Milosa Kobilica, koji je, kaze, bio rodom iz Tjentista.6

SlijepCevieev se podatak iz 1928. godine, zabiljezen usputno i u
okviru tematski drukCijeg rada, u osnovnim crtama podudara sa Grdi­
eevim zapisima, ali u predanje uvodi nov motiv, ljubomoru koju je kod
Sandalja Jelena izazvala svojom izjavom o Milosu, svom prvom muzu.
Za sada je tesko prosuditi da li je Slijepeevie zabiljezio autohtonu
narodnu tradiciju, koja je u narodu saeuvana u svom originalnom, in­
taktnom obliku ili je njegov zapis nastao kao interpretacija kazivanja
skolovanog covjeka kome je ime Sandaljeve zene bilo poznato iz histo­
rijske literature. Pozitivan odgovor na ovo pitanje mogao bi se izreei
u oba slucaja, ali samo jedan odgovor, i to nedvosmislen, moze u pot­
punosti osvijetliti genetske tokove ovih narodnih predanja. Na Zalost,
takav odgovor jos uvijek nije moguee dati jer raspolazemo relativno
skromnim fondom originalnih zapisa.

Zapis Svetozara Tomica je prevashodno rodovska tradicija o
Koprivicama u kojoj je, uostalom kao i kod Grdia, potpuno nerazjas­
njen razlog zbog koga Sandaljeva zena bjezi od svog muZa. S obzirom
na njeno ime, koje je takode tacno navedeno u ovom porodinom pre­
danju, mogao bi se ponoviti zakljueak koji sam naveo u pogledu Slijep­
cevica. Medutim, Tomicev tekst treba posmatrati prvenstveno kao pre­
danje o porijeklu jednog od banjanskih rodova koji je nastojao i uspio
da kroz pricu o »Jeli Sandaljevici« istakne i ucvrsti svoj ugled u jednoj
lokalnoj sredini, bez obzira na historijsku vjerodostojnost znanja o
Sandalju i Jeleni. Otuda je i vrlo vjerovatno da je matiCna oblast narod­
nih predanja o Sandalju, Jeleni (odnosno Vukosavi, prema gatakom
kazivanju) i crkvama koje je ona gradila bila upravo u Banjanima,
medu Koprivicama, koje su kroz njih Zeljeli da istaknu svoj znacaj,
te da su iz Banjana prenesena u nedaleko GataCko polje, gdje su loka­
lizirana i vezana za ostatke srednjovjekovnih gradevina i druge starine,
o kojima je u narodu ostalo tek blijedo sjeeanje.

U vezi s tim rodovskim predanjem vrijedno je upozoriti na one
crnogorske rodovske tradicije i pojedinana predanja koja porijeklo
pojedinih bratstava ili porodica vode s Kosova ili iz Metohije, a kao
vrijeme njihova napustanja starog kraja navode razdoblje neposredno
nakon kosovske bitke 1389. godine. DosadaSnjim istrazivanjima moglo
se naslutJtJ da Je podrucje Banjana ranije bilo etapno staniste starih
Drobnjaka i Pivljana.7 U Banjanima su, zakljucuju dosadasnji istrazi­
vaCi, doseljeni Novljani, porijeklom od Travnika u Bosni, zatekli Mata­
ruge, a od samih Novljana su nastali Drobnjaci i stariji Banjani srp­
skog porijekla. Od tih starijih Banjana na sadasnjem plemenskom pod­
rueju vise nema nikoga jer su svi iseljeni, a svoja su ranija stanista
prepustili novijim, danasnjim banjanskim rodovima.8 Durmitor i Piv­
ske planine vijekovima su sluzile banjanskom stanovnistvu. za ispasu
stoke, pa su ispitivaci narodne tradicije - kao Sto je S. Tomic - na
osnovu plemenskih predanja zabiljezili da Drobnjaci, usljed turskih
zuluma, polovinom XVI stoljeea prelaze iz Banjana na svoje katune
po Durmitoru i stalno ih nastanjuju sa svojih pet porodica.9 Ocjenju­
juei Tomieev rad o Pivi i Pivljanima, P. Sobajie prenosi tradiciju koju
je Tomie zabiljezio u Pivi da »glavni dio danasnjih Pivljana Cine potom­
ci dva brata, Ruda i Branila, Ciji su preci doselili u Banjane iskraj
Kosova i Metohije odmah iza Kosovske bitke«.10

Tradicija o porijeklu »sa Kosova« zabiljezena je i medu Pivlja­
nima.' Ljeseviei su, kazu, do5li iz nekog mjesta izmedu Dakovice i Priz­
rena, odakle su poslije kosovske bitke odselili u Zetu, a odatle jedan
od njihovih predaka prede u Krtole (Boka), a drugi u Pivu. Adzici iz
Pivske Lisine su, po predanju, poslije propasti na Kosovu, krajem XIV
iii pocetkom XV vijeka odselili u Zetu, pa u katunsku nahiju, a drugi
u Knin, pa se vratili u Banjane, odakle su sa stokom odlazili na ispase
u Nedajno na Pivskoj planini, da se tamo konaeno nastane. Gagoviei
(u Bezujama) pricaju da vode porijeklo od trojice brace iz Metohije
»koji po propasti carstva na Kosovu« sa ostalim narodom krenu prema
moru, a odatle u Banjane; treei brat ode u Pivu, a druga dva ostanu,
jedan u Banjanima, a treei, Duro, prede u Gacko i od njega vode pori­
jeklo gataCki Zvizdii. Kecojeviei (a Pi5Cu) prieaju da su porijeklom
od nekog vojvode Tripka, pa su sa Kosova, poslije bitke, krenuli na
zapad; od tog Tripka vode porijeklo i Jokovici, Banovici te Pejoviei u
Pivi. Karakteristieno je da jaci, brojniji i istaknutiji rodovi naglasavaju
svoje porijeklo »sa Kosova«, a doseljenje stavljaju u vrijeme »poslije
Kosova«.

U tom kontekstu, cini mi se, valja posmatrati nastojanje Kop­
rivica da svoje porijeklo povezu s Jelenom, keerkom kneza Lazara,
tragiCne linosti srpskog poraza na Kosovu polju i kasnijeg heroja mno­
gobrojnih epskih narodnih pjesama i predanja kosovskog ciklusa. Upo­
redo s drugim danasnjim crnogorskim plemenima, bratstvima i rodo­
vima koji, po narodnoj tradiciji, poticu s Kosova, i preci Koprivica su
mogli pripadati istom migracionom talasu koji je, poslije raspada

srpske samostalne drzave, novim stanovnistvom zapljusnuo tesko dos­
tupne crnogorske planine.

Da je rodovsko predanje o porijeklu banjanskih Koprivica na­
stajalo na elementima crnogorske narodne tradicije maze se zakljuciti
ako se, pored ostalog, barem ukratko osvrnemo na pojedina, do sada
nedovoljno istrarena, crnogorska predanja o tzv. svetoj kraljici. Istra­
iivaCi narodnog zivota i kulture u Crnoj Gori zabiljezili su medu Bje­
lopavlieima, Pjesivcima, Piperima, po rijeckoj i ljesanskoj nahiji (a
takva predanja, vjerujem, postoje i u drugim plemenima) prieanja o
svetoj kraljici, koju negdje nazivaju Jelenom, njenim putovanjima po
Crnoj Gori, mjestima na kojima je boravila i iskustvima s narodom
koji se prema njoj, ponekad, nije odnosio s duznim postovanjem. Tako
se za nju pria da je »iz Zete po$la za Onogost, pa je svratila kod Lula­
na i nazvala im boga, ali od silnih LuZana niko joj ne prihvati boga.
Onda ona zatrazi koga da je isprati do Onogosta i put joj pokaze, ali
oni i to odbiju i pokazu joj na bijelog Pavla neka je on prati, jer je
i on doskitao otuda iz njene zemlje. Pavle pode s kraljicom, a ona
prokune Luzane: 'Da bog da, krvav zec medu vas uskocio i oko njega
se svi isklali, a ostalo - Pavlu na podnozju bilo!' Njena se kletva ostva­
rila, pa se ·stari Lufani medusobno pobise i isklase, te svi izginuse, a
bijeli Pavle postade rodonacelnik kasnijeg plemena Bjelopavlica«.12 U
rijeckoj nahiji se prica da je kraljica Jelena neko vrijeme stanovala u
Jekcima, u nekom voltu pred crkvom, i da je imala veliki uljanik sa
pcelama. Ribari joj jednom prilikom dpnesose brcaka, najgore vrste
ribe, govoreei da nisu ulovili ljepse ribe. Ona ih prokune i zbog te
kletve je morala bjezati odatle u Crmnicu i dalje, preko Sutormana.13
Biljeieei narodna predanja o svetoj kraljici, P. Rovinskij je zabiljezio
crnogorske price o njenom putovanju kroz narod, kojom prilikom je
bila izlozena uvredama; tako joj u Crmnici zednoj nisu dali vode, na
nekom drugom mjestu joj ne dadose ribe; po njoj se i sada naziva je­
dan izvor u Crmnici Kraljicino oko; u jednom selu je seljane nazvala
sotonama, pa se to naselje prozvalo Sotoniei. Za jednu kamenu plocu
na putu iz Debeljaka na Cetinje narod prica da je sveta trpeza na kojoj
je, putujuei, objedovala sveta kraljica.14 Za Kraljicin most i Kraljiin
do u Piperima narod ne zna da kaze zbog cega se tako nazivaju, ali
se Cini da bi se i ti toponimi mogli dovesti u vezu sa svetom kralji­
com.15 Jedna pr'ipovijetka o svetoj kraljici koja odreduje sudbinu !ije­
noj i, zatim, vrijednoj djevojci zabiljezena je u ljesanskoj nahiji, ali
ona, po svom osnovnom sadrfaju, izlazi iz okvira lokalno omedenih
tradicionalnih narodnih predanja.16 P. Rovinskij crnogorsku svetu kra­
ljicu povezuje s Jelenom Valoa, zenom _srpskog kralja Urosa I i maj­
kom kraljeva Milutina i Dragutina, ali on tu svoju tvrdnju nicim ne
dokazuje. Meni se Cini da se u navedenim crnogorskim predanjima
o svetoj kraljici prije radi o nekom nepoznatom mitskom zenskom he­
roju dublje starine, koji se u historijsko vrijeme, u danasnjoj tradiciji
koja govori o dobu samostalnih srednjovjekovnih drzava kod nas, po­
javljuje kao sveta kraljica Jelena u Crnoj Gori, kraljica Kata (Kata­
rina) iii Mara (Marija), poznatija kao »Crna kraljica« u Bosni i dalje

na zapadu, u Lici, Hrvatskoj i Sloveniji. U neobinoj ali razumljivoj
sprezi mitskog i realnog, narod je euvao uspomenu na stvarne linosti
nae historije, na nekadasnje kraljice, banice i velike vojvotkinje, na
zene koje su svojim ugledom ili svojim djelima izazivale zanimanje,
simpatije ili prezir, koje su plijenile mastu naroda i tako, s vremenom,
nalazile mjesta u historijskoj narodnoj tradiciji.

Predanje o porijeklu Koprivica je, dakle, sudeei po svemu, isko­
ristilo arhaicnu mitsku heroinu i navelo je za naelnicu svog roda,
nazivajuei je Jelenom, Sto se kasnije, tokom vremena, Iako i jednostav­
no moglo povezati s Jelenom Bal5iekom, drugom Zenom moenog San­
dalja Hranica Kosace. Takva je, vjerujem, bila geneza ovog nesvaki­
dasnjeg rodovskog predanja.

Konaeno, sjeeanje na Sandalja Hranica sacuvano je, .pored histo­
rijskih narodnih predanja, i u toponimiji na podrucjima koja su, svo­
jevremeno, bila u njegovoj vlasti. Takvih topografskih podataka nema
mnogo, ali ih je vrijedno zabiljeziti uz navedena predanja, jer su sva­
kako autenticnija i manje su bila izlozena raznim vanjskim kulturnim
uticajima. Jedan zaselak u selu.Gornji Unac (Piva), na mjestu gdje su
bili stari pivski katuni, naziva se Sandaljevi Doli." Sandaljevina je ime
zemljista u Miljkovicima, selu na istocnom dijelu Mostarskog blata, a
Sandaljusom narod i danas naziva jednu parcelu u Bekiji, u zapadnoj
Hercegovini.18 U podrucju Ilovace, nedaleko od Gorazda u Podrinju,
i danas postoji zaselak Hranjevici, za koji se pria da su nekad davno
u njemu zivjeli nekakvi Hranici.19 Valja napomenuti da se u Ilovaci
nalazi i naselje Kosae (u kome je zaselak Hranjeviei), po kome su
srednjovjekovni Hraniei mogli dobiti rodovsko ime Kosace. Nedaleko
od sela Kosaca jos se raspoznaju rusevine utvrdenja, za koje se, s puno
opravdanja, moze pretpostaviti da su ostaci srednjovjekovnog grada
Ossanitzk (Osanicki grad), koji je medu gradovima hercega Stefana
VukCiea Kosa'e spomenut 1448. godine.

Raspoloziva pub!i-kovana historijska grada dozvoljava nam da se
priblizimo realnoj historijskoj potki narodnih predanja o Sandalju
Hranieu i njegovoj zeni Jeleni i da sagledamo stepen iljene ocuvanosti.
Tek nakon upoznavanja s tim osnovnim podacima biee nam lakse oos­
matrati zamrsene i neobicne puteve kojima se, prenosena s koljena
na koljeno, kretala odredena historijska stvarnost, sto takode znaci
da sa vise sigurnosti i argumenata mozemo identifikovati moguce uti­
caje koji su djelovali na transformaciju te stvarnosti, da bi je doveli
do onog oblika u kome je, u nase dane, nalazimo u narodnoj tradiciji
i, konkretnije, u historijskim narodnim predanjima.

Sandalj Hranic Kosaca, »bogodarovani velmoza vlastele kraljev­
stva mi rusaga bosanskog«, kako ga, uz vojvodu Hrvoja VukCiea Hrva­
tiniea, kneza Pavla Radenoviea i tepCiju Batala, jednom prilikom na­

79



ziva bosanska kraljica Jelena (Gruba), bio je, bez sumnje, linost koja
od posljednje decenije XIV vijeka do svoje smrti, 1435. godine, nije
prestajala da djeluje na politicki razvitak Bosne.21 Njegova vlast zahva­
tala je i podrueje izmedu Neretve i Cetine, na sjeveru dopirala do Ko­
njica, prema istoku do Lima, sa gradovima Gorazdem, Prijepoljem i
Pljevljima, na jugoistok do nadomak Dubrovackog primorja i Boke
kotorske, sa Zupom Onogost u unutranjosti. Njegov odnos prema bo­
sanskoj drfavi imao je vise vid neke vrste federacije nego stvarne ovi­
snosti. Samostalno je uspostavljao carine, vodio ratove, zakljuCivao
ugovore; bio je, ukratko, najmocniji velmofa bosanske drfave koji je
odlueno uticao na dogadaje i drzavnu politiku.?? Prema ocjeni S. Cir­
koviea, po naCinu kako se uzdigao medu vrhove bosanskog plemstva,
Sandalj Hranie je veoma slican znatno starijem vojvodi Hrvoju Vuk­
Cieu. I on je naslijedio zemlje i vojvodsko dostojanstvo, koje je, inae
ranije nepoznatoj porodici Kosaca pribavio vojvoda Vlatko Vukovic
za vrijeme Tvrtka I. Sandalj je svoga strica mogao naslijediti jos za
vrijeme kralja Dabi5e, ali se njegova aktivnost, i to veoma velika, pri­
mjeeuje tek od 1395. godine.23 0 toj Sandaljevoj aktivnosti, njegovom
zivotu i djelovanju citalac se moze podrobno obavijestiti u do sada
najpotpunijoj historijskoj monografiji o Sandalju, koju je, prije vise
od osamdeset godina, napisao Jovan Radoni&.?

Zadrzaeu se na onim dogadajima iz Sandaljeva zivota koji imaju
bliie veze sa nasim narodnim predanjima. To je, na prvom mjestu, pi­
tanje njegove zenidbe odnosno broja njegovih supruga, te nesto detalj­
nijih podataka o njegovoj Zeni Jeleni. J. Radonie je, Cini se, konaeno
rijesio pitanje koje je, sve do objavljivanja njegova rada o Sandalju
Hranieu, predstavljalo dilemu za historicare: da Ii se Sandalj zenio dva
ili tri puta. Prva Sandaljeva Zena, kojom se, mozda u Zelji da se orodi
sa moenom feudalnom porodicom Hrvoja Vukcica, ozenio 1396. godine,
bila je Jelena, kasnije nazivana Katarina, kei bana Vuka Vukcica i
banice Anke, bratiCna vojvode Hrvoja.25 Jelena-Katarina se ranije tre­
bala udati za Karla, sina kneza Pavla Krbavskog i za tu njenu udaju
trazena je dozvola od pape Inocenta VII, posto su mladenci bili srod­
nici u eetvrtom koljenu. Papa je odobrio vjencanje, ali je Hrvoje, njen
stric, trazio da se odobrenje ponisti, jer su mladenci srodnici u treeem
koljenu. Dozvola je povucena i Jelena se od godine 1405. prvi put u
izvorima spominje kao Sandaljeva zena. U stvari, iskoristivsi uze srod­
stvo kao zapreku vjencanju, kako zakljucuje L. Thall6czy, Hrvoje je
ostvario svoju namjeru da stupi u uZu politiku vezu sa Sandaljem.
Nevjesta se za Sandalja udaje pod imenom Jelena, a tek od godine
1405. u izvorima se pojavljuje kao Katarina, Sto je i dovelo u zabunu
h1storicare koji su pretpostavili da je Sandalj imao tri zene, Jelenu
1396, Katarinu 1405. i, konacno, Jelenu Balsicku od 1411. do svoje
smrti.

Prema jednom podatku, sa prvom zenom Jelenom-Katarinom
Sandalj je boravio u gradu Kljucu natl Cernicom, aprila 1411, u vri­
jeme kada su njihovi odnosi vjerovatno vec bili prilicno zategnuti. S

njima je bila i Sandaljeva ta$ta, »Anka baniza«. Medutim, prema histo­
rijskim dokumentima, Katarina se, sa majkom Ankom, posljedni put
javlja zajedno sa Sandaljem 26. juna 1411, kada knez Vukac Vardie i
Zupan Bogeta, u njihovo ime, podizu dio depozita u Dubrovniku. Ras­
tava Sandalja i Katarine, koja je ubrzo uslijedila, Cini se da je pogodila
njenu porodicu, jer je, pocetkom 1412. godine, banica Anka zahtijevala
od Dubrovcana da Sandalju ne izdaju ostatak njegova dijela depozita,
Sto su oni, naravno, odbili.27

Druga supruga Sandaljeva postala je krajem iste, 1411. godine
Jelena Bal5ieka, kei srpskog kneza Lazara, udovica Durda Sracimiro­
vica Balsica (umro 1403) i majka Baise III (umro 1421), zena u zrelim
godinama. Postoji vjerovatnoea da je ona, jos za Zivota svog prvog
mufa Durda Bal5iea, bila u prilici da se upozna sa Sandaljem, ali histo­
rijski dokumenti to izriito ne potvrduju. Naime, u novembru 1396.
Jelena je porucivala da dolazi u Dubrovnik iz Ulcinja da razgovara sa
vojvodom Sandaljem, ali je dubrovacko Veliko vijece zakljucilo da joj
ne maze staviti na raspolaganje trazeni brigantin i da joj se vlada
izvini." Iako su Dubrovani odbili da joj izadu u susret, to jos uvijek
ne znaci da Jelena nije mogla doei u Dubrovnik svojim sredstvima i
o svom trosku, kako bi sa Sandaljem razgovarala najvjerovatnije o po­
litickoj situaciji nastaloj poslije nikopoljske bitke 1396. godine. Izvjesno
je, medutim, da je Durad Balsic sam dosao u Dubrovnik 3. januara 1397,
i to svojim brigantinom, interesujuei se, mozda, o ugarskom kralju
Sigismundu i njegovom porazu u pomenutoj bici.29

Prilikom Zenidbe Sandaljeve s Jelenom Dubrovcani su pristali
da na svojoj galiji dovedu Sandalju njegovu vjerenicu, vjerovatno iz
Budve, ali ne znamo da Ii je tom prilikom imala da prode preko Dub­
rovnika (9. oktobra 1411). Istovremeno, dubrovacka vlada je odlucila
da se vojvodi da vjenani dar od hiljadu dukata.

Zenidbom sa Jelenom Bal5iekom Sandalj je stekao moene srod­
nike, kako u Zeti, gdje je jos uvijek bio istaknuti feudalac Jelenin sin
Balsa III, tako i u Srbiji, preko Jeleninih najbliznih srodnika. Braca
su joj bila Stefan Lazarevie, srpski despot, i Vuk, koga su zbog nekg
izdajstva, Turci pogubili u Bugarskoj 1410. godine. Sestre su JOJ bile
Mara, zena Vuka. Brankovica i majka Grgura, Durda i Lazara Bran­
koviea, zatim jedna sestra nepoznatog imena koja je bila udata za
Nikolu Garu (Gareviea), potom Marija, Zena bugarskog cara Si5mana,
i najmlada Olivera Despina, supruga turskog sultana Bajazita I Jildiri­
ma.?' Nakon smrti sina Bal5e III, koji nije imao muskih potomaka,
ali je iza njega ostalo vise keeri, Jelena je svoje unuke prevela u San­
daljev dom, gdje su bile pod njenim i Sandaljevim tutorstvom. »Sandalj
i Jelena udadose stariju keer Balse III, Jeleninu unuku, po imenu
Jelenu, za sinovca Sandaljevog Stjepana, potonjega hercega Stjepana
oko god. 1423.«32

Historijski izvori, objavljeni do sada, sadrze veoma mali broj
podataka o zajednickom _zivotu Sandalja i Jelene i o gradovima u koji-

ma su, vjerovatno, boravili i iivjeli. Medutim, Historijski arhiv u Dub­
rovniku Cuva izvorne dokumente u Kojima je detaljno opisan njihov
zajednicki boravak u Dubrovniku, kao i pripreme koje su, tom prili­
kom, izvrsene. Bilo je to krajem januara 1426, kada su vojvoda Sandalj
i njegova zena Jelena do5li u Dubrovnik preko Slanog da posjete svoje
prijatelje, dubrova'ku vlastelu, koja ih je veoma sveeano i lijepo pri­
mila i ugostila. Bilo je odredeno da Sandalju u sretanJe krene sestero
vlastele do Cavtata, da vojvodu pozdrave, da mu iskazu radost zbog
njegova zdravlja i odluke da dode »u kueu svoju, u Dubrovnik«.33 Kao
izabrani dubrovacki vlastelin, Sandalj je u Dubrovniku imao kueu koju
mu je poklonila Dubrovacka Republika i pred kojom su Dubrovani
odlucili da prilikom njegove posjete podignu »jos jedan luk, da se
na fasadi kuce prema Gospi istese grb, vjerovatno Sandaljev, koji ee
se zlatom ukrasiti, a plafon neke sobe naslikaee zvijezdama, ako to
vojvoda bude htio«.34 Prilikom te posjete, o kojoj imamo podatke sa
svim elementima ceremonijala i doceka, Sandalj se s Jelenom zadrzao
do 4. ili 5. februara, a onda je, preko Stona i Neretve, ponovo posao
u svoju oblast.

Ostala mjesta u kojima je Sandalj najcesce boravio najvjerovat­
nije su utvrdeni grad Samobor kod Ustipraee, tvrdava na Sokolu povise
/kepan-polja na sastavima Pive i Tare, grad na Kljueu nad Cernicom
kod Gatackog polja i, svakako, Blagaj iznad izvora Bune kod danas­
njeg Mostara. Detaljnije konsultovanje historijskih izvora otkrilo bi,
bez sumnje, i neka druga privremena boravista u krajevima koji su
bili u njegovoj vlasti, ali nas ovdje ponajvise zanima grad Kljuc, u
kome je Sandalj nesumrijivo boravio u vise navrata.

Nekoliko mjeseci prije smrti Sandalj se obratio Dubrovcanima
sa Zeljom da u Dubrovniku podigne jednu crkvu i ubofoicu (hospital).
Nakon rasprave o tom Sandaljevom zahtjevu, novembra 1434, Dubrov­
cani su odlucili da daju dozvolu za gradnju uboZnice, a za crkvu ee
dozvolu dati samo u slucaju da na to prethodno pristanu crkvene
vlasti. 15. marta 1435. preminuo je Sandalj Hranic Kosaca, a njegova
udovica Jelena »spremala se da prede u Dubrovnik i da negdje izvan
Grada podigne jednu malu crkvu u kojoj bi sebi napravila grob, jer
je namjeravala da u Dubrovniku zivi i umre: Za to se bio zauzimao
i Durad Brankovie, htijuei, vjerovatno, da svoju tetku skloni u Dub­
rovnik na sigurno i mirno mjesto«.35 Kada su, neposredno nakon Sanda­
ljeve smrti, Dubrovcani pripremali poslanstvo koje je trebalo da izjavi
saucesce, nisu znali da su Sandaljev nasljednik Stefan Vukie i Sanda­
ljeva udovica Jelena zajedno. Uskoro se ona odvojila od Stefana i vee
sredinom 1435. godine boravila je negdje u primorju, nedaleko od Dub­
rovnika, najvjerovatnije u Novom. O njenim odnosima sa Stefanom
VukCieem ne zna se mnogo, ali je u zapisnicima dubrovakog Vijeea
umoljenih ostalo traga o jednom nesporazumu koji je nastao oko godis­
njeg interesa na Sandaljev depozit od 12.000 dukata koji se Cuvao u
Dubrovmku.36 Novembra 1436. Jelena je preko Konavala i Cavtata dosla
u Dubrovnik da bi naplatila ono Sto joj je Sandalj za zivota obecao,

vjerovatno dio njegova pohranjenog novca. Ni tom prilikom Dubrov­ani nisu u potpunosti izasli u susret njenom zahtjevu, ali su joj, sa
svoje strane, darovali 100 perpera, a od Sandaljeva depozita samo
1.000 dukata, te je ispratili do Novog."

Jelena Bali€ka, »ostavSa« iza vojvode Sandalja, nadzivjela je
svog drugog muza sedam godina. »U svom testamentu, pisanom 25
novembra 1442 godine u Gorici (Zeta), rukom svog duhovnog oca starca
Nikandra Jerusalimca, naredila je Sta od imanja svog i blaga ostavlja
Stjepanu vojvodi, sinu joj 'bez greha' i njegovoj gospodi a svojoj unuci
Jeleni i njihovoj decici a naime Vladislavu, knezu Vlatku i gospodinoj
Kataleni (njoj 'obotci mali i lutca zlata') i sestri svojoj Despini i pos­
tavila je za izvrsioca posljednje volje svoje i za ktitora i okrmitelja

·crkvi svojoj novoj u Gorici unuku svoju Jelenu, vojvodinicu, i kneza
Vladislava prvenca unukinog.«" Podatkom o njenoj smrti u Zeti 1442.
godine moze se zakljuciti kratki opis njenog i Sandaljevog zivota, sa­
Cinjen na osnovu objavljene grade, koji je, cini mi se, dovoljan da
nam posluzi za uporedivanje narodnih predanja o njima sa historijski
poznatim cinjenicama.

Zanimljivo je da se u narodnim preclanjima Sandalj Hranie na­
ziva bezvjercem (Grdieev zapis iz 1888. gocline), odnosno »latininom«
(Slijepcevic, 1928. godine), Sto bi, po narodnom shvatanju, trebalo da
znaci kako Sandalj nije pripadao ni pravoslavnoj, a ni katolickoj vjero­
ispovijesti. Pod tim nazivima, posebno kada je rije¢ o nekadasnjem
srednjovjekovnom stanovnistvu pojedinih dinarskih krajeva, najcesee
se cuva uspomena na pripadnistvo nekoj drukcijoj konfesiji, konkret­
nije na pripadnistvo heretickoj crkvi bosanskoj, iako je jos uvijek
otvoreno pitanje da Ii su ti termini tradicionalnog porijekla iii su une­
seni u narod tek u novije vrijeme, pod uticajem vanjskih faktora. Medu
kontroverznim historijskim raspravama koje tretiraju pitanja bosanske
srednjovjekovne crkve i heretinosti, odnosno pravovjernosti bosanskih
kraljeva i krupnih feudalaca, u novije vrijeme zasluzuje pafoju pristup
historiara J. V. A. Finea. Na osnovu raspolozive historijske grade on
zakljueuje da je »veliki deo plemstva u Humu, koji se spominju u
izvorima, ostao pravoslavne vere kroz ceo srednji vek. Samo za jednu
porodicu je poznato da je odrzavala veze s patarenima. To je porodica
Kosaca«.39 Fine istice da se o Sandalju, kao pripadniku bosanske crkve,
govori jedino u jednom dubrovaCkom pismu koje mu je upueeno 1405.
godine, kada je predlozeno da djed bude posrednik izmedu Sandalja
i Dubrovnika u regulisanju pograninih sporova. Poznato je 27 diplo­
matskih misija u kojima su ucestvovali patareni u sluzbi Kosaca, ali
je bilo sluajeva da je, sa istom zadaeom, Sandalj slao i katolicke sve­
cenike. Kosace i Pavlovici su bili jedine porodice kod kojih su patareni
Cesto obavljali razliCite sluzbe i kod kojih su sluzbe patarena kontinui ­
rano trajale u vremenu duzem od jedne generacije." Pri prosudivanju
Sandaljevog patarenstva (»bezvjerac« i »latinin«) ne smijemo zabora ­
viti Cinjenicu da je Jelena, keerka »svetopocivseg« kneza Lazara, bila
zena koja je nesumnjivo Zivjela i umrla kao pravovjerna pravoslavka,

to joj, kako se iz predanja vidi, ni narodna tradicija ne negira. u
narodnim predanjima »bezvjerstvo« Sandaljevo moglo bi se shvatiti
kao jedan od mogueih razloga zbog kojih Jelena bjeii od njega u Crnu
Goru, a mutne i izblijedjele pojmove o Sandaljevu patarenstvu samo
kao odraz stvarnog stanja, kako ga je J. V. A. Fine rezimirao u spo­
menutoj raspravi.

Uporedivanje poznatih historijskih podataka o Sandalju Hranieu
i Jeleni Bal5ieki sa narodnim predanjima pokazuje, dakle, prepoznatlji­
ve medusobne dodirne take.

* * *

Historijska narodna tradicija o Sandalju (i njegovoj zeni Jeleni)
je, kako pokazuje navedena literatura, oskudna i malobrojna. Terenska
etnolo$ko-folkloristicka istraZivanja u istoenoj Hercegovini, obavljena
u novije vrijeme, nisu prosirila broj originalnih zapisa o ovim istaknu­
tim liCnostima naseg srednjeg vijeka. Bez obzira na cinjenicu da su
neki detalji ovdje navedenih predanja mogli poteei i iz pera njihovih
zapisivaCa (Grdiea, Slijepeeviea i Tomiea), nezavisno od narodnog kazi­
vanja, ostaje nam da se zapitamo Sta je moglo usloviti nestajanje
usmenih kazivanja o Sandalju, ukoliko su ona, sto je vrlo- vjerovatno,
ikada postojala kao mogue i lako shvatljiv refleks Sandaljeva imena,
ugleda i postupaka.

Vjerujem da su Sandaljevi savremenici u narodu, kao i genera­
cije koje su ih smjenjivale osjeeali njegovo prisustvo u svojoj svako­
dnevici i da su reflekse tog prisustva, u obliku memorata i kasnije
predanja-legendi, ugradili u svoju historijsku, narodnu, tradiciju.

Potrebno je, takode, barem naznaciti odgovor i na pitanje kada
je pocelo da blijedi i kada se ugasilo sjeeanje na Sandalja i njegovo
doba. U oba slucaja odgovor je, po mom shvatanju, najvjerovatnije u
Cinjenici da je Sandaljev neposredni nasljednik bio vojvoda Stefan
VukCi¢ Kosa€a, kasniji herceg od sv. Save, ugledan mo€an i uticajan
gospodar prostrane humske oblasti u posljednjim decenijama bosanske
drzave samostalnosti.+! Ne samo da se, zahvaljujuei turskom obi'aju
da osvojenu zemlju nazovu imenom njenog ranijeg gospodara, po nje­
govoj tituli danas naziva Citava Hercegovina, vee se u Iokalnim tradicio­
nalnim kazivanjima, prvenstveno na hercegovackom tlu, njegovo ime
i njegovo vrijeme povezuje sa gotovo svakom starom rusevinom, neka­
dasnjim naseljem ili gradevinom, ukratko sa bilo kojim reliktom iz
proslosti, osobito iz predosmanlijskog perioda. To, i cinjenica da je
herceg Stefan bio posljednji oblasni gospodar u Humskoj zemlji pred
konani i potpuni gubitak bosanske samostalnosti i da je njegovo vri­
jeme smijenila visevjekovna osmanlijska vladavina u nasim krajevima,
mislim da ee biti razlog sto je postepeno blijedila uspomena na San­
dalja i sto se u narodnoj tradiciji herceg Stefan javlja kao svuda
prisutna, uticajna historijska licnost koja ee plijeniti mastu naroda
sve do nasih dana.

Za sebe stoji problem odnosa historijske stvarnosti i njene inter­
pretacije u narodnim predanjima. Kao i u drugim stacajevima (dovoljno
se samo sjetiti srednjobosanskih predanja o kraljici Katarini i njenom
bjezanju pred Turcima42), namece se pomisao da je djelovanje nekog
relativno obrazovanog, skolovanog pojedinca u narodu, svestenika ili, u
srednjoj Bosni, fratara iz poznatih franjevackih samostana, uticalo da
se ne zaborave dani »ranije slave«, vremena prije dolaska Osmanlija
u Bosnu. Izlozen takvim uticajima, prihvatajuei ih i razradujuei po
svom ukusu, znanju i po klisejima koje je uzeo iz svog tradicionalnog
gledanja na Zivot, narodni je kazivac historijsku stvarnost mijenjao
tako Sto je, zaboravljajuci nebitne detalje, gradio predanje u kome je
osnova u biti historijski zasvjedocena, a potka dopunj,ena i prosarana
tradicionalnim motivima narodnih predanja, elementima koji se koriste
i u drugim istim ili slinim prilikama. Kada je rijec o predanjima o
Sandalju Hranieu KosaCi, historijski · je potvrdeno da je ime Sandalje­
voj Zeni bilo Jelena, da je ranije bila Zena Durda Bal5iea, da je gradila
crkve (pokusaj gradnje crkve u Dubrovniku i izgradnja crkve u Gorici),
da se povukla u Zetu (»bjezala put Zete«), gdje je provela svoje pos­
ljednje dane i gdje je i umrla. Sve ostalo su opstepoznati motivi narod­
nih predanja na dinarskom podrueju, poeevsi od kazivanja o izvoru
koji je Sandalj zatvorio bivoljom kozom, o vodi koja je »plivala ispod
Kljuca« i po kojoj su lade plovile, o halci za koju su te lade bile ve­
zane, konaCno i o crkvi koja je, oskrnavljena, »bjefala« sa Vala na
Klobuk.43

Toponomasticki podaci u kojima se spominje Sandaljevo ime
su, svakako, najautenticniji, posto je u toponomastici - ukoliko je
ona autohtona i korektno zabiljezena - moguce intervenisanje obra­
zovanih pojedinaca gotovo zanemarljivo. Upravo toponimima kao Sto
su Sandaljevi Doli, Sandaljevina i Sandaljusa moze se, cini mi se, od­
braniti zakljuak da ime Sandalja Hranica Kosace nije zaboravljeno i
da se, kao mutan odbljesak njegove nekadasnje velicine i slave, ipak
saCuvalo u nasoj narodnoj historijskoj tradiciji sve do naSih dana.

- V. P.), a dijele se, u medusobnom kontaktiranju, na Popoviee, Ivanoviee,
Grojiee i Cosiee, inade su zvaniCno svi Koprivice. Iako ima medu njima

su Drobnjaci na svom danasniem podrucju odavno, jer ih historijski izvori
spominju na Jezerima ve 1390. godine.

86



M._ Vego, Bekija kroz vijekove (Podruje op5tina Grude i Posusje),
Sarajevo 1964, str. 102.

4 J. Radonie, Der Grossvojvode von Bosnien Sandalj Hranie Kosaa,

Archiv fi.ir slawische Philologie, XIX, Wien 1897.
25 Isto, str. 393.

